
Provider Hub Daim Ntawv Xov Xwm | Lub Caij Nplooj Ntoos 

Zeeg 2026 

Tsab ntawv no tau xa mus rau cov neeg uas tau cuv npe txais Provider Hub tsab ntawv xov xwm. Yog 

tias muaj ib tug neeg xa tsab ntawv no rau koj, peb txhawb kom koj cuv npe kom tau txais ncaj qha.

 

Zoo siab txais tos! Nov yog tsab ntawv xov xwm txog Provider Hub rau lub caij nplooj ntoos zeeg xyoo 

2026 uas Lub Xeev Minnesota tau tshaj tawm rau koj. Hauv tsab ntawv no, koj yuav paub txog: 

• Cov lus ceeb toom rau cov chaw zov me nyuam uas muaj daim ntawv tso cai kom them tus nqi 

tauj daim ntawv tso cai rau xyoo 2027 

• Cov kev pab rau cov chaw zov me nyuam kom paub siv qhov Enrollment & Attendance 

• Cov lus qhia txog kev tswj qib kev nkag siv rau cov neeg ua hauj lwm (“user”) hauv Provider Hub 

• … thiab ntau yam ntxiv!  

https://public.govdelivery.com/accounts/MNDHS/subscriber/new?topic_id=MNDHS_468

Cov chaw zov me nyuam uas muaj daim ntawv tso cai: Nco ntsoov them tus 

nqi tauj daim ntawv tso cai rau xyoo 2027 

Cov chaw zov me nyuam uas muaj daim ntawv tso cai thiab npaj yuav ua hauj lwm txuas ntxiv rau xyoo 

2027 yuav tsum them tus nqi tauj daim ntawv tso cai hauv Provider Hub tsis pub dhau Hnub Tim 30 Lub 

Kaum Hli. 

Nyob rau Hnub Tim 28 Lub Cuaj Hli, cov ntawv sau nqi them tus nqi tauj daim ntawv tso cai rau xyoo 

2027 tau muab tsim rau cov chaw zov me nyuam uas muaj daim ntawv tso cai thiab tseem khiav hauj 

lwm los sis tseem tos rov pib khiav hauj lwm. Txhua daim ntawv tso cai ua lag luam uas muaj daim 

ntawv sau nqi tauj rau xyoo 2027 yuav tsum them tus nqi ntawd. Cov nyiaj uas them rau kev tauj daim 

ntawv tso cai yuav thim tsis tau rov qab. 

Hnub Tim 8 Lub Kaum Hli, Lub Department of Children, Youth, and Families (DCYF) tau xa email mus 

rau cov Authorized Agents. 

Saib cov lus qhia ib kauj ruam zuj zus txog kev them nqi hauv Provider Hub. 

Rov qab mus saud 

Cov chaw zov me nyuam: Rov xyuas cov kev cai thiab cov kev pab txog kev 

cuv npe thiab kev tuaj koom 

Pib Hnub Tim 22 Lub Rau Hli, 2026, 81 qhov chaw zov me nyuam uas tau cuv npe nrog Child Care 

Assistance Program (CCAP) yuav tsum xa cov ntaub ntawv txog kev cuv npe thiab kev tuaj koom mus 

rau Department of Children, Youth, and Families (DCYF) hauv Provider Hub. DCYF twb tau tiv tauj cov 

chaw zov me nyuam no ncaj qha los qhia txog qhov kev cai no lawm. 

https://content.govdelivery.com/accounts/MNDCYF/bulletins/42e7e3c
https://content.govdelivery.com/accounts/MNDCYF/bulletins/42e7e3c
https://providerhub.mn.gov/s/article/Licensed-Providers-How-do-I-pay-a-fine-or-fee?language=hmn

Lwm cov chaw zov me nyuam kuj siv tau Enrollment & Attendance (E&A) hauv Provider Hub yog lawv 

xav siv, tiam sis DCYF tseem tsis tau kom lawv yuav tsum siv. DCYF yuav ceeb toom rau cov chaw zov 

me nyuam no yam tsawg kawg 90 hnub ua ntej txog hnub uas lawv yuav tsum pib siv Provider Hub los 

xa cov ntaub ntawv txog kev cuv npe thiab kev tuaj koom. 

Yog xav paub ntxiv txog qhov kev cai no thiab nrhiav cov ntaub ntawv pab, mus saib qhov kev cai 

tshiab txog kev teev cov ntaub ntawv tuaj koom hauv electronic ntawm DCYF qhov website. Nyob rau 

nplooj ntawv ntawd, koj yuav pom cov links mus rau: 

• Cov ntawv qhia kom pib siv tau sai (“Quick start guides”) uas pab koj siv qhov Enrollment & 

Attendance — muaj nyob hauv ntu resources; muaj nyob ua lus Askiv, lus Mev thiab lus Somali 

• Cov lus qhia txog kev txuas qhov system tswj kev zov me nyuam nrog Enrollment & 

Attendance — muaj nyob hauv ntu resources; tam sim no, Enrollment & Attendance siv tau 

nrog cov system Arux, Brightwheel thiab Daily Connect 

Rov qab mus saud 

 

Xyuas kom koj cov neeg ua hauj lwm muaj qib kev nkag siv Provider Hub 

kom tsim nyog 

Authorized Agents (AAs) muaj cai ua txhua yam hauj lwm hauv Provider Hub, xws li thov daim ntawv 

tso cai los sis ntawv pov thawj tshiab, los sis kaw ib qho program. Tiam sis tsis tas yuav yog AAs xwb 

thiaj ua tau cov hauj lwm hauv Provider Hub. AAs kuj muab tau txoj cai nkag siv Provider Hub rau lwm 

cov neeg ua hauj lwm kom lawv pab tswj daim ntawv tso cai los sis ntawv pov thawj, thiab saib xyuas 

lub lag luam txoj kev koom nrog lwm cov kev pab cuam ntawm tsoom fwv. 

https://minnesotadcyf.us.engagementhq.com/statewide-electronic-attendance-records
https://minnesotadcyf.us.engagementhq.com/statewide-electronic-attendance-records
https://guide.arux.app/docs/state-of-minnesota-enrollment-and-attendance-reporting
https://help.mybrightwheel.com/en/articles/10227048-minnesota-send-attendance-to-the-department-of-children-youth-and-families-dcyf
https://support.dailyconnect.com/en/support/solutions/articles/48001265068-state-of-minnesota-integration

Txhawm rau muab ib feem ntawm lawv txoj cai tswj rau lwm tus, AAs muab tau qib kev nkag siv 

Delegated Authority rau qee tus neeg. 

Lwm cov qib kev nkag siv tsuas pub cov neeg hloov kho qee cov ntaub ntawv, saib cov ntaub ntawv 

xwb, los sis ua tau ob yam no. Cov qib no muaj xws li Create/Submit, Clerical, Read Only thiab 

Attendance Entry. 

Tsis paub meej tias qib kev nkag siv twg haum rau koj cov neeg ua hauj lwm? 

Mus saib cov qib kev nkag siv hauv Provider Hub kom paub txog cov hom neeg siv thiab cov hauj  

lwm uas txhua hom muaj cai ua, tshwj xeeb yog cov hauj lwm txog daim ntawv tso cai thiab ntawv  

pov thawj. 

Cov ntaub ntawv no piav qhia ib qho zuj zus txog seb cov neeg uas muaj qib kev nkag siv uas sib txawv 

muaj cai ua tau dab tsi hauv cov hauj lwm txog kev zov me nyuam hauv Provider Hub: 

• Cov qib kev nkag siv rau Child Care Assistance Program (CCAP) 

• Cov qib kev nkag siv rau Enrollment & Attendance 

• Cov qib kev nkag siv rau Great Start Compensation 

Xav tau kev pab hloov qib kev nkag siv rau ib tus neeg? 

Mus saib cov lus qhia ib kauj ruam zuj zus txog kev hloov qib kev nkag siv rau ib tus neeg — tsis hais 

yuav muab qib siab dua los sis qib qis dua — nyob hauv edit user access. 

Lus qhia: Mus saib tag nrho cov ntaub ntawv qhia txog kev nkag siab thiab kev tswj 

cov qib kev nkag siv nyob hauv user access learning library. 

 

Rov qab mus saud  

https://providerhub.mn.gov/s/article/Provider-Hub-User-Access-Levels-in-the-Provider-Hub?language=hmn
https://providerhub.mn.gov/s/article/Child-Care-Assistance-Program-User-Access-Levels?language=hmn
https://providerhub.mn.gov/s/article/Enrollment-and-Attendance-User-Access-Levels?language=hmn
https://providerhub.mn.gov/s/article/Great-Start-Compensation-User-Access-Levels?language=hmn
https://providerhub.mn.gov/s/article/Provider-Hub-Edit-User-Access-in-the-Provider-Hub?language=hmn
https://providerhub.mn.gov/s/article/Provider-Hub-User-Access-Levels-Learning-Library?language=hmn

Xav tau kev pab hauv Provider Hub? Muaj lus nug? Tiv tauj pab pawg 

Product Success! 

Yog koj xav tau kev pab muab qib kev nkag siv kom tsim nyog rau koj cov neeg ua hauj lwm los sis xav 

tau kev pab ua lwm yam hauv Provider Hub, hu rau 651-431-6075 los sis nkag mus rau Provider Hub 

thiab xa ib qho case. Pab pawg Product Success yuav teb cov case no txij hnub Monday txog Friday, 

thaum 8 moos sawv ntxov txog 4:30 yav tav su. 

Yog tsis muaj neeg teb xov tooj thaum koj hu, thov tso lus thiab qhia cov ntaub ntawv hauv qab no 

kom ntau li ntau tau: 

• Lub Npe 

• Qhov program lub npe 

• Tus xov tooj 

• Cov lus nug thiab/los sis tej yam xav thov 

• Tus zauv ntawm daim ntawv tso cai ua lag luam (yog muaj thiab siv tau rau koj) 

Peb txais tsis tau cov ntaub ntawv ntawm cov neeg uas hu tuaj yog tias lawv tsis tso lus cia. Yog li 

ntawd, cov ntaub ntawv uas koj tso tseg yuav pab kom peb hu tau rov qab rau koj sai thiab yooj yim. 

Lus qhia: Peb yuav teb koj rov qab raws li txoj kev uas koj tiv tauj peb. Yog koj hu 

los sis tso lus cia, peb yuav hu rov qab rau koj. Yog koj xa ib qho case hauv Provider 

Hub, peb yuav tiv tauj koj nyob hauv ntawd — koj yuav tau txais kev ceeb toom 

hauv Provider Hub thaum ib tug neeg ntawm pab pawg tau teb rov qab rau koj. 

Qhov kev ceeb toom ntawd zoo li no: 

 

https://providerhub.mn.gov/s/article/How-to-submit-a-Product-Experience-Support-Case-via-Provider-Hub?language=hmn

Rov qab mus saud 

Nov yog qee yam uas peb tau hloov kho (“tso tawm”) hauv Provider Hub nyob rau ob peb lub hlis  

dhau los. 

Cov kev kho txog daim ntawv tso cai/ntawv pov thawj 

Cov chaw zov me nyuam uas muaj daim ntawv tso cai yuav pom cov kev kho tshiab no txog kev thov 

hloov cov ntaub ntawv hauv Provider Hub. Peb tau kho cov no thaum Lub Cuaj Hli. 

Yuav tsum xaiv lub luag hauj lwm thaum xa daim ntawv thov hloov cov ntaub ntawv 

ntawm tus controlling individual 

Yav tas los, cov chaw zov me nyuam uas muaj daim ntawv tso cai muaj peev xwm hloov kho cov ntaub 

ntawv ntawm ib tug controlling individual uas twb muaj lawm, tshem tag nrho nws cov luag hauj lwm, 

thiab xa daim ntawv thov hloov cov ntaub ntawv hauv account. Tiam sis qhov no tsis tau kaw tus neeg 

ntawd lub luag hauj lwm hauv account, tsuas yog ua rau qhov chaw teev lub luag hauj lwm ntawd 

khoob xwb. 

Tam sim no, cov chaw zov me nyuam uas muaj daim ntawv tso cai yuav tsum xaiv yam tsawg kawg ib 

lub luag hauj lwm rau tus controlling individual ua ntej lawv xa daim ntawv thov hloov cov ntaub 

ntawv. Yog lawv xav tshem tus controlling individual tawm, lawv yuav tsum xaiv Remove es tsis txhob 

xaiv Edit. 

Yog lawv sim xa daim ntawv thov yam tsis tau xaiv ib lub luag hauj lwm rau tus controlling individual, 

lawv yuav pom cov lus qhia txog qhov yuam kev no: 

 

Kev pab: Cov chaw zov me nyuam uas muaj daim ntawv tso cai mus saib tau cov lus qhia ib kauj ruam 

zuj zus txog kev thov hloov cov ntaub ntawv ntawm tus controlling individual hauv tsab ntawv no. 

Tsuas xa tau daim ntawv thov hloov cov ntaub ntawv hauv account yog tias muaj  

yam tsawg kawg ib qho program los sis daim ntawv tso cai ua lag luam (BL) uas tseem 

siv tau 

Yav tas los, cov chaw zov me nyuam uas muaj daim ntawv tso cai xa tau daim ntawv thov hloov cov 

ntaub ntawv hauv account txawm tias lawv tsis muaj ib qho program los sis daim ntawv tso cai ua lag 

luam (BL) uas tseem siv tau.  

https://providerhub.mn.gov/s/article/Licensed-Child-Care-Centers-Request-a-Change-to-Your-Controlling-Individuals?language=hmn

Tam sim no, yog tus neeg muab kev pab zov me nyuam sim xa daim ntawv thov hloov cov ntaub ntawv 

hauv account thaum tag nrho lawv cov program los sis BL muaj xwm txheej raug tsis pom zoo (denied), 

tseem nyob rau theem thov (in application), los sis raug kaw lawm (closed), lawv yuav pom cov lus 

ceeb toom no: 

 

Kev pab: Cov chaw zov me nyuam uas muaj daim ntawv tso cai nrhiav tau cov lus qhia txog kev thov 

hloov cov ntaub ntawv ntawm lawv qhov program hauv Provider Hub, nyob rau ntu change requests 

hauv licensing learning library. 

Rov qab mus saud 

Cov kev hloov kho rau Child Care Assistance Program (CCAP) 

Cov neeg muab kev pab zov me nyuam uas tau cuv npe nrog Child Care Assistance Program (CCAP) 

yuav pom cov kev hloov kho no hauv Provider Hub. 

Cov ntawv ceeb toom hauv Provider Hub tam sim no qhia lub koom haum uas saib 

xyuas thiab tus zauv ntawm qhov case 

Yav tas los, qee cov ntawv ceeb toom CCAP rau cov neeg muab kev pab zov me nyuam tsis qhia lub 

koom haum uas tau tso cai rau tsev neeg txais kev pab — uas hu ua “servicing agency,” tsis hais yog lub 

koom haum hauv county, lub koom haum ntawm Pawg Neeg Qhab, los sis lub koom haum uas muaj 

ntawv cog lus. Tam sim no, txhua daim ntawv ceeb toom CCAP yuav qhia lub koom haum rau cov 

https://providerhub.mn.gov/s/article/Provider-Hub-Licensed-Centers-Learning-Library?language=hmn#ChangeRequests
https://providerhub.mn.gov/s/article/Provider-Hub-Licensed-Centers-Learning-Library?language=hmn#ChangeRequests

neeg muab kev pab zov me nyuam uas tau txais cov ntawv ceeb toom ntawd hauv Provider Hub. Peb 

tau hloov kho qhov no thaum Lub Xya Hli. 

Tsis tas li ntawd, yav tas los cov ntawv ceeb toom CCAP rau cov neeg muab kev pab zov me nyuam uas 

cuam tshuam txog ib qho case, xws li cov ntawv tso cai muab kev pab, tsis qhia tus zauv ntawm qhov 

case. Tam sim no, txhua daim ntawv ceeb toom CCAP uas tsim nyog yuav qhia tus zauv ntawm qhov 

case rau cov neeg muab kev pab zov me nyuam uas tau txais cov ntawv ceeb toom ntawd hauv 

Provider Hub. Peb tau hloov kho qhov no thaum Lub Yim Hli. 

Kev pab: Cov neeg muab kev pab zov me nyuam tuaj yeem saib cov lus qhia txog kev saib cov ntawv 

ceeb toom CCAP uas muaj nyob hauv phau CCAP Provider Hub User Guide — rub phau ntawv qhia 

ntawd thiab saib nplooj 122. 

Kev ceeb toom ntawm lub cim tswb yuav tshwm hauv Provider Hub thaum kev tauj 

daim ntawv cuv npe CCAP raug pom zoo 

Yav tas los, thaum Department of Children, Youth, and Families (DCYF) pom zoo rau ib tug neeg muab 

kev pab zov me nyuam tauj nws daim ntawv cuv npe CCAP, Provider Hub tsis qhia kom pom lub tswb 

ceeb toom hauv online rau tus neeg ntawd kom nws paub. 

Tam sim no, yog cov neeg muab kev pab zov me nyuam xa daim ntawv thov tauj lawv daim ntawv cuv 

npe CCAP hauv Provider Hub thiab tau txais kev pom zoo lawm, Provider Hub yuav qhia kom pom lub 

tswb ceeb toom rau lawv paub. Peb tau hloov kho qhov no thaum Lub Cuaj Hli. 

Kev pab: Cov neeg muab kev pab zov me nyuam tuaj yeem kawm ntxiv txog kev tauj lawv daim ntawv 

cuv npe CCAP uas nyob hauv phau CCAP Provider Hub User Guide — rub phau ntawv qhia los thiab 

saib nplooj 110. 

Rov qab mus saud 

Cov kev txhim kho rau Enrollment & Attendance 

Cov chaw zov me nyuam yuav pom cov kev txhim kho no rau Enrollment & Attendance hauv Provider 

Hub. Peb tau ua cov kev txhim kho no thaum Lub Rau Hli. 

https://mndhs.my.salesforce.com/sfc/p/#3d0000008cGN/a/cr000002HM4b/hnlMmpfpxwLIY6cNXt.K6xYzpF3k8NDoup8s0EFjiuE
https://mndhs.my.salesforce.com/sfc/p/#3d0000008cGN/a/cr000002HM4b/hnlMmpfpxwLIY6cNXt.K6xYzpF3k8NDoup8s0EFjiuE

Tam sim no teev tau tus neeg uas sau lub sij hawm xa thiab tuaj tos me nyuam 

Tam sim no muaj cov kem tshiab los teev tus neeg uas sau lub sij hawm xa thiab tuaj tos me nyuam. 

Cov kem no muaj nyob hauv ob txoj kev xaiv: kev txuas nrog qhov child care management system 

(CCMS) thiab import attendance uas nyob hauv Enrollment & Attendance (E&A). 

Tau txhim kho txoj kev xaiv import attendance 

Tam sim no, txoj kev xaiv import attendance kuj tso cai rau cov chaw zov me nyuam ua tau cov hauv 

qab no: 

• Sau tau ntau lub sij hawm tuaj thiab tawm rau tib tug me nyuam hauv ib hnub (xws li thaum zov 

tus me nyuam ua ntej thiab tom qab kawm ntawv) 

• Upload tau cov ntaub ntawv uas muaj ntau hauv ib daim ntawv .CSV, vim tau nce qhov kev txwv 

ntawm qhov loj rau cov ntawv lawm 

• Nrhiav thiab kho cov ntaub ntawv uas sau yuam kev hauv tus qauv ntawv (template) tau yooj 

yim dua 

• Upload tau cov ntaub ntawv txog tus me nyuam, tus neeg saib xyuas, thiab kev tuaj koom ua ke 

hauv ib daim ntawv .CSV 

• Sau tau lub sij hawm tiag tiag (tsis tas yuav sau ua ntu 15 nas this xwb) 

Rov qab mus saud 

Kawm paub ntxiv txog yam uas nyuam qhuav tawm tshiab 

Saib cov ntawv qhia txog tej yam uas tau hloov kho nyob rau ob peb lub hlis dhau los kom paub meej 

ntxiv txog cov kev txhim kho no thiab lwm yam: 

• Lub Rau Hli 2026 

• Lub Xya Hli 2026 

• Lub Yim Hli 2026 

• Lub Cuaj Hli 2026 

https://content.govdelivery.com/accounts/MNDHS/bulletins/41d9003
https://content.govdelivery.com/accounts/MNDHS/bulletins/421d45e
https://content.govdelivery.com/accounts/MNDHS/bulletins/4271f4b
https://content.govdelivery.com/accounts/MNDHS/bulletins/42ce107

Lub Xeev Minnesota feem ntau tso cov kev hloov kho tshiab rau Provider Hub txhua lub as thiv thiab xa 

cov lus piav qhia txog kev hloov kho tshiab thaum kawg ntawm txhua lub hlis. 

Cov lus piav qhia txog kev hloov kho tshiab hauv Provider Hub raug xa mus rau cov neeg siv Provider 

Hub uas muaj kev nkag Delegated Authority (tsis tas yuav cuv npe). Txhua tus tuaj yeem mus review 

the release notes archive. 

Rov qab mus saud 

 

Hais txog Provider Hub 

Provider Hub yog ib qho cuab yeej online rau cov provider uas muab kev pab cuam rau pej xeem siv los 

thov thiab tswj cov ntawv tso cai, cov ntawv pov thawj, cov kev pab nyiaj txiag, thiab lwm cov kev pab 

cuam tsoom fwv uas muaj. 

Peb tseem txuas ntxiv txhim kho lub cuab yeej online no thiab tsim cov hauj lwm tshiab ntxiv. Thaum 

peb ua li ntawd, ntau tus provider yuav tau txais kev siv Provider Hub. Mus saib Provider Hub lub 

webpage kom paub ntxiv txog cov uas siv tau tam sim no. 

Hais txog Provider Hub tsab ntawv xov xwm  

Tsab ntawv xov xwm no qhia cov ntaub ntawv dav txog Provider Hub rau cov neeg siv tam sim no, cov 

neeg uas yuav siv yav tom ntej, thiab lwm tus neeg uas txaus siab. Peb xa Provider Hub tsab ntawv xov 

xwm tshiab kwv yees li txhua ob lub hlis. Koj tuaj yeem nrhiav tau cov ntawv xov xwm yav dhau los 

nyob hauv Provider Hub lub webpage. 

https://mn.gov/dhs/partners-and-providers/licensing/provider-hub/#:%7E:text=Release
https://mn.gov/dhs/partners-and-providers/licensing/provider-hub/#:%7E:text=Release
https://mn.gov/dhs/partners-and-providers/licensing/provider-hub/
https://mn.gov/dhs/partners-and-providers/licensing/provider-hub/#:%7E:text=Newsletters
https://mn.gov/dhs/partners-and-providers/licensing/provider-hub/#:%7E:text=Newsletters

Hloov tshiab thaum Lub Kaum Hli 20, 2026. Cov ntsiab lus hauv qhov kev nthuav qhia no muaj raws li hnub uas tau qhia. 

Tsab ntawv xov xwm no tsis hloov cov ntaub ntawv uas xa ncaj qha mus rau qee pab neeg tshwj xeeb 

— xws li cov ntawv ceeb toom rau cov neeg siv Provider Hub tam sim no los sis cov ntaub ntawv qhia 

kev pib siv rau cov neeg siv yav tom ntej. Peb xa cov ntaub ntawv ntawd nyias txawv nyias. 

Qhia tsab ntawv xov xwm no rau lwm tus  

Koj puas paub lwm tus neeg uas tej zaum yuav txaus siab tau txais xov xwm txog Provider Hub? Xa tsab 

email no mus rau lawv thiab txhawb kom lawv cuv npe txais tsab ntawv xov xwm ncaj qha. 

Rov qab mus saud 

https://public.govdelivery.com/accounts/MNDHS/subscriber/new?topic_id=MNDHS_468

